
Ribhuproktam Atmajnanannirupanam

ఋభుప్రోక్తం   ఆత్మజ్ఞాననిరూపణమ్

ఆత్మజ్ఞానం  వ్రతం  నిత్యమాత్మజ్ఞానం  పరం సుఖమ్ ।
ఆత్మజ్ఞానం  పరానన్దమాత్మజ్ఞానం   పరాయణమ్ ॥ ౩౬.౧౨॥
ఆత్మజ్ఞానం  పరం బ్రహ్మ  ఆత్మజ్ఞానం  మహావ్రతమ్  ।
ఆత్మజ్ఞానం  స్వయం వేద్యమాత్మజ్ఞానం  మహాధనమ్ ॥ ౩౬.౧౩॥
ఆత్మజ్ఞానం  పరం బ్రహ్మ  ఆత్మజ్ఞానం  మహత్సుఖమ్ ।
ఆత్మజ్ఞానం  మహానాత్మా ఆత్మజ్ఞానం  జనాస్పదమ్ ॥ ౩౬.౧౪॥
ఆత్మజ్ఞానం  మహాతీర్థమాత్మజ్ఞానం   జయప్రదమ్  ।
ఆత్మజ్ఞానం  పరం బ్రహ్మ  ఆత్మజ్ఞానం  చరాచరమ్ ॥ ౩౬.౧౫॥
ఆత్మజ్ఞానం  పరం శాస్త్రమాత్మజ్ఞానమనూపమమ్   ।
ఆత్మజ్ఞానం  పరోయోగ ఆత్మజ్ఞానం  పరా గతిః ॥ ౩౬.౧౬॥
ఆత్మజ్ఞానం  పరం బ్రహ్మ  ఇత్యేవం దృఢనిశ్చయః ।
ఆత్మజ్ఞానం  మనోనాశః ఆత్మజ్ఞానం  పరో గురుః ॥ ౩౬.౧౭॥
ఆత్మజ్ఞానం  చిత్తనాశ ఆత్మజ్ఞానం  విముక్తిదమ్ ।
ఆత్మజ్ఞానం  భయనాశమాత్మజ్ఞానం  సుఖావహమ్ ॥ ౩౬.౧౮॥
ఆత్మజ్ఞానం  మహాతేజ ఆత్మజ్ఞానం  మహాశుభమ్ ।
ఆత్మజ్ఞానం  సతాం రూపమాత్మజ్ఞానం  సతాం ప్రియమ్  ॥ ౩౬.౧౯॥
ఆత్మజ్ఞానం  సతాం మోక్షమాత్మజ్ఞానం  వివేకజమ్ ।
ఆత్మజ్ఞానం  పరో ధర్మ ఆత్మజ్ఞానం  సదా జపః ॥ ౩౬.౨౦॥
ఆత్మజ్ఞానస్య  సదృశమాత్మవిజ్ఞానమేవ  హి ।
ఆత్మజ్ఞానేన  సదృశం న భూతం న భవిష్యతి ॥ ౩౬.౨౧॥
ఆత్మజ్ఞానం  పరో మన్త్ర ఆత్మజ్ఞానం  పరం తపః ।
ఆత్మజ్ఞానం  హరిః సాక్షాదాత్మజ్ఞానం  శివః పరః ॥ ౩౬.౨౨॥
ఆత్మజ్ఞానం  పరో ధాతా ఆత్మజ్ఞానం  స్వసమ్మతమ్ ।

1



ఋభుప్రోక్తం   ఆత్మజ్ఞాననిరూపణమ్

ఆత్మజ్ఞానం  స్వయం పుణ్యమాత్మజ్ఞానం  విశోధనమ్ ॥ ౩౬.౨౩॥
ఆత్మజ్ఞానం  మహాతీర్థమాత్మజ్ఞానం   శమాదికమ్ ।
ఆత్మజ్ఞానం  ప్రియం  మన్త్రమాత్మజ్ఞానం   స్వపావనమ్ ॥ ౩౬.౨౪॥
॥ ఇతి శివరహస్యాన్తర్గతే  ఋభుప్రోక్తం   ఆత్మజ్ఞాననిరూపణం  సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౩౬। ౧౨-౨౪॥
- .. shrIshivarahasyam . shankarAkhyaH ShaShThAMshaH . adhyAyaH 36. 12-24..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

